
Martifio Cabana e Adolfo Cordero-Rivera*

Entre as especies de insectos protexidas polos convenios internacionais a nivel europeo destacan os odonatos ou libélulas, en xeral,
insectos de grande tamaiio e coloracion rechamante, cuxas poboacions diminten cando as masas de auga das que dependen se alteran
ou desaparecen. A sta estreita ligazon aos medios fluviais convérteos en excelentes bioindicadores da satuide dos nosos rios.

Galicia é a zona de maior abundancia de Oxygastra curtisii na Peninsula Ibérica.

Catro especies de libélulas galegas figuran no anexo Il da Directiva Ha-
bitats: Gomphus graslinii, Macromia splendens, Oxygastra curtisii e Coe-
nagrion mercuriale, polo que se trata de especies de interese comunitario
para as que é preciso designar Zonas Especiais de Conservacion, € dicir,
os Lugares de Interese Comunitario. Destas catro especies, Gomphus
graslinii e Macromia splendens aparecen recollidas na categoria “En Pe-
rigo de Extincion” no Catalogo Galego de Especies Ameazadas (CGEA),
mentres que Oxygastra curtisii foi incluida posteriormente na categoria
“Vulnerable” nese mesmo catalogo. Vista a coincidencia espacial e a si-
militude ecoldxica das tres especies de libélulas incluidas no CGEA, du-
rante 0 ano 2018 a Direccion Xeral de Patrimonio Natural da Conselleria
de Medio Ambiente, Territorio e Vivenda financiou con fondos FEADER
a realizacién dun documento técnico de base para a realizacion do Plan
integral de recuperacion e conservacion dos odonatos ameazados en Ga-
licia (Gomphus graslinii, Macromia splendens e Oxygastra curtisii).

A DISTRIBUCION GALEGA DAS LIBELULAS CATALOGADAS

Nos ultimos anos estase desenvolvendo un traballo intensivo para a
realizacion do Atlas das libélulas de Galicia'. Durante os traballos de
campo realizados ata o momento conseguiuse aumentar o cofiece-
mento da distribucion das libélulas galegas, en especial nas provincias
de Lugo e Ourense, que é nas que tradicionalmente temos un menor
cofiecemento da sua diversidade, pese a seren as que acubillan unha
maior biodiversidade terrestre. As tres especies de libélulas galegas
catalogadas habitan principalmente rios de curso lento e remansado
do sur de Galicia, ainda que con diferente grao de amplitude na sua
area de distribucion.

Gomphus graslinii € unha especie extremadamente escasa en Galicia,
téndose rexistrado a sua presenza nun total de 7 cuadriculas de 10x10

km. Foi detectada por primeira vez no ano 1995 no encoro de Alba-
rellos, situado no rio Avia (concellos de Avidn, Leiro e Boboras, OU).
Desde o ano 2000 s6 se observou neste encoro un macho en 2008,
pese a realizar anualmente visitas periédicas, o que parece demostrar
a extincion desta poboacién. Tamén foi detectada no ano 2002 no rio
Cabe en Areas (Pantén, LU), lugar onde a sUa presenza foi detectada
ata 0 ano 2012. Non foi ata 0 ano 2015 cando se atoparon novas po-
boacions, concretamente no rio Lérez (Ponte Bora, Pontevedra, PO),
rio Sil (Montefurado, Quiroga, LU), e principalmente no ZEC Gandaras
de Budifio e arredores (Centeans, As Gandaras e rio Louro, O Porrifio
e Tui, PO).

Macromia splendens esta presente en rios de gran caudal e baixa ve-
locidade, principalmente, nos seus tramos finais e, especialmente, os
situados nas zonas mais térmicas do territorio galego. Esta presente
no rio Sil e no rio Mifio, augas abaixo dos Peares, asi como nos seus
principais afluentes: Bibei, Cabe, Avia, Arnoia, Tea € Louro. Féra desta
cunca, esta presente no rio Limia, asi como no Tambre, no Ulla e no
seu afluente Deza, € no rio Lérez. En todos estes rios ocupa zonas de
augas lentas e remansadas, como poden ser 0s encoros ou as pro-
ducidas por represas de muifios tradicionais ou minicentrais antigas.

Pola contra, Oxygastra curtisii estd presente nun maior nimero de
cuncas fluviais que Gomphus graslinii € Macromia splendens, ainda
que tende a habitar aqueles rios anchos e de corrente lenta de Gali-
cia. Esta ausente das zonas montafiosas de Galicia (Ancares, Courel,
Trevinca, Macizo Central ourensa, Cordal Galego, etc.), onde os rios
son de tipo torrencial. Principalmente, esta presente en rios de gran
caudal e baixa velocidade, se ben tamén pode ocupar outros rios de
menor entidade que presenten remansos ou represas antigas de pe-
queno tamafio que fagan que a velocidade do rio sexa mais adecuada

para a especie. Mais, raramente, tamén pode atoparse en canteiras €
areeiras de medio e gran tamafio, asi como en encoros, ainda que non
hai evidencia de que se poida reproducir nestes ambientes.

0 SEU ESTADO DE CONSERVACION

No documento técnico de base para o plan, realizouse unha avaliacion
do estado de conservacidén seguindo os criterios especificados pola
Unién Internacional para a Conservacion da Natureza (UICN) a través da
sUa adaptacion para permitir a avaliacion daquelas especies nas que a
informacion sobre tamafios poboacionais e tendencias é moi dificil ou im-
posible de obter?. Estes criterios engaden indicadores relacionados coa
extension de presenza das especies, que se poden aplicar en ausencia
doutra informacién de mais calidade. Asimese que as especies con dis-
tribucién mais restrinxida tefien maior probabilidade de extincién. Para
isto, analizaronse as ameazas cofiecidas, que son as que permiten de-
terminar o risco de extincion. A avaliacion das stias poboacions determi-
nou que a sla categoria de proteccion é coincidente coa que presentan
actualmente no Catalogo Galego de Especies Ameazadas (ver cadro).

OS FACTORES DE AMEAZA

As libélulas fluviais catalogadas de Galicia desenvolven grande parte
do seu ciclo vital en rios de curso lento, polo que 0 mantemento do es-
tado de conservacion dos rios nos que habitan, asi como da calidade
das stas augas, é imprescindible. E por isto que as principais amea-
zas que sofren estas especies estan relacionadas co seu habitat.

+ Presenza de especies aloctonas: en especial, as especies icticas
como a perca americana ou black bass (Micropterus salmoides), que
poden depredar larvas e adultos destas especies, diminuindo o niime-
ro dos seus efectivos poboacionais.

* Destrucion dos habitats: de forma tradicional, a actividade humana
nos rios tendeu a favorecer algunhas especies, proporcionandolles
habitats que son escasos de forma natural. Ese é o caso dos caneiros
e outras pequenas barreiras tradicionais que levaban auga aos mui-
fios e que favoreceron, sen dubida, as tres especies do plan, en parti-

Categorias de vulnerabilidade e criterios UICN que avalan a sua
clasificacion para as tres especies de libélulas fluviais presentes
no Catalogo Galego de Especies Ameazadas.

Especie Categoria Criterio
Gomphus graslinii En Perigo de Extincion ~ EN C2b
Macromia splendens  En Perigo de Extincion ~ EN C2b
Oxygastra curtisii Vulnerable VU C2a

O criterio EN C2b establécese cando o tamafio da poboacion se estima que é inferior
a 2.500 individuos maduros, cunha diminucion dos seus efectivos que ademais so-
fren flutuacions extremas na stia abundancia. O criterio VU C2a establécese cando
o tamafio da poboacion se estima que inferior a 10.000 individuos maduros, cunha
diminucion dos seus efectivos e estimando que ningunha subpoboacion ten mais de
1.000 exemplares adultos.

cular, a M. splendens. O abandono, coa progresiva destrucion destes
elementos, provoca efectos negativos sobre estas especies. Existen
varias actividades antrépicas capaces de afectar negativamente as
poboaciéns destas especies, entre as que podemos destacar a cons-
trucion de encoros, que destrie os habitats naturais das libélulas flu-
viais, podendo producir a extincion das mesmas.

+ Degradacion do bosque de ribeira: o bosque de ribeira repercute
directamente sobre a calidade das augas e achega un habitat de vital
importancia para as libélulas fluviais. A parte aérea das arbores da ri-
beira favorece a presenza destas especies ao prover das presas que
necesita para a sua alimentacion, asi como protexer as libélulas, na
sta fase voadora, dos ventos fortes. Do mesmo xeito, as copas das
arbores achegan sombra & auga, o que favorece a sta osixenacion e
adecuada temperatura. As suas raices, ademais de achegar o osixeno
necesario e o seu papel na degradacion de contaminantes, constitien
un habitat esencial para a supervivencia larvaria. De feito, as raices de
especies arboreas, como o0 ameneiro (Alnus glutinosa), son o principal
habitat das diferentes especies de larvas fluviais, en especial, das de
Oxygastra curtisii.

Macromia splendens esta presente en rios de grande caudal e baixa velocidade e, especialmente, os situados nas zonas mais térmicas do territorio galego.

Gomphus graslinii é unha das especies de libélulas mais escasas e localizadas de Galicia.

A praga Phytophthora alni, que esté a provocar a morte dos ameneiros
das principais cuncas fluviais galegas, esta a xerar unha diminucién dos
habitats das larvas das especies fluviais. A corta e retirada dos pés mor-
tos non soluciona por si soa esta problematica, polo que se contempla a
necesidade de realizar plantacions de reforzamento do bosque de ribeira
con especies resistentes & Phytophthora alni e que acheguen un habitat
similar &s larvas de libélulas fluviais. Existe unha Unica especie autoc-
tona que cumpre estes requirimentos: o salgueiro (Salix atrocinerea).

+ Contaminacion difusa da agricultura e ganderia: a contaminacion
difusa, derivada das actividades primarias da agricultura e da gande-
ria, € unha fonte de contaminacién de grande relevancia en Galicia.
Resulta de vital importancia a reducion do impacto que este tipo de
contaminacion produce nos habitats fluviais, en especial, naqueles
lugares onde habitan as especies avaliadas.

+ Contaminacion puntual de efluentes: os focos puntuais de con-
taminacién, en especial os provocados polo mal funcionamento de
certas estaciéns depuradoras de augas residuais de nucleos urbanos
e os derivados de instalacions industriais, provocan unha diminucion
da calidade de augas dos rios que albergan poboaciéns de odonatos
ameazados. E prioritario mellorar o sistema de control destes emisa-
rios para evitar a contaminacion puntual dos tramos fluviais incorpo-
rados nas areas prioritarias de conservacion das tres especies avalia-
das, asi como das zonas préximas augas arriba. Do mesmo xeito, de
producirse sucesos de contaminacién reiterada deben establecerse
as medidas necesarias para solucionar dito efecto.

PROPOSTAS DE CONSERVACION

Os labores de conservacion e mellora das poboaciéns destas espe-
cies deben centrarse no mantemento e rexeneracién dos habitats nos
cales habitan e, especialmente, daqueles considerados dentro da
area prioritaria de conservacion.

A contaminacién das augas &, con toda probabilidade, o maior factor
de ameaza das tres especies de odonatos avaliados. Debemos ter en
conta como factor de ameaza importante a destrucién e degradacion
do bosque de ribeira, asi como a construcion de centrais hidroeléc-
tricas e as modificacions hidromorfoldxicas realizadas neste tipo de
infraestruturas, tanto durante a sta construcién, como nas fases pos-
teriores de uso, mantemento e mellora.

Consideramos que se deben realizar accions de educacion ambiental

e participacion social (custodia do territorio, apadrifiamento de rios,
voluntariados) para aumentar o cofiecemento destas especies pola

sociedade, asi como polos axentes do territorio que poden influir no
estado da sta conservacion e dos seus habitats (sector gandeiro, fo-
restal, etc.).

Detectamos a necesidade de realizar labores de investigacion sobre
estas especies e, por extension, das diferentes especies de odonatos
presentes en Galicia. Estes labores deberian centrarse na creacion
dunha rede de seguimento das poboaciéns, un atlas de distribucién e
traballos encamifiados a mellorar o cofiecemento do ciclo vital destas
especies.

CONCLUSION

O noroeste ibérico, xunto co suroeste da Peninsula e o sur de Francia,
son as principais areas de endemismos europeos de libélulas, con-
tando con entre seis e sete especies. Entre estes, destacan Gomphus
graslinii, Macromia splendens e Oxygastra curtisii, endemismos atlan-
to-mediterraneos, considerados no presente artigo. Xeograficamente,
a maior riqueza de especies localizase en tres areas principais da
Peninsula Ibérica: leste do Sistema Central, sur de Galicia e norte de
Portugal, e vertente mediterranea de Cadiz e costa de Malaga. Aqui é
onde se acumulan as principais zonas onde tamén coinciden as tres
especies ameazadas.

Por todo isto, o territorio galego representa unha area de enorme rele-
vancia para a conservacion das libélulas endémicas europeas, o que
implica unha alta responsabilidade en levar a cabo as acciéns preci-
sas para que o estado de conservacion das libélulas fluviais ameaza-
das sexa o adecuado.

